
Tambag sa mga
Inahan:

* Pagtago ug
inadlawng talaan
sa mga litrato sa
mga bag-ong
kalampusan.

* Luagi ang imong
balatian sa
kalimpyo ug kahan-
ay. Dili karon ang
oras aron
maningkamot
makakuha ug Ganti
sa Maanyag na
Balay.

* Kung magputos
ka ug mga biskwit
alang saimong
baby, pagputos pud
ug puno sa
sustansyang
meryenda alang sa
imoha. Kini
makatabang
kanimo paglikay sa
tintal sa taas sa
calorie nawala'y
biling painit.

Susi sa Panghuna-huna

Ang wala’y undang na pagkatingala niya sa mga bag-ong butang
makakapoy. Sa iyang bag-ong abilidad sa paglihok sa palibot
ug pagsulod sa tudlo diha sa mga siwang, nanginhangla’g
kanunayng pagtagad aron siya luwas. Minusi ang kapakyas sa
paghimong luwas sa balay ug isulod pirmi sa huna-huna na ang
tanang pangusisa makadagkot sa iyang kaalam aron sa pag-
ugmad sa iyang sinultihan ug talento.

Unsay Matun-an sa Imong Baby

Salawas:

Makalingkod na siya sulod sa 10 minuto o sobra pa. Makalihok
na siya gikan paglingkod paingon kamang sa kamot ug tuhod,
apan mas lisod kaniya ang gikan kamang paingon ug lingkod
gawas kung aduna’y musuporta kaniya. Kung gunitan patindog,
iyang tuyuon ug tikang ang isa ka tiil paingon sa pikas tiil.

Lihok na kaayo siya ron sama sa usa ka kidlat. Mukatkat na siya
sa hagdanan ug mukabat aron makatuyok sa palibot. Mubaliko
na iyang tuhod ug mulingkod human tindog. Kini lisod aron sa
mga baby pagkat-on.

Ang mga 9 ka bulan nagapakita’g interes sa pipila ka minuto sa
isa ka higayon. Mutan-aw siya sa mga ginahimo sa mga hamtung
ug kahayupan sulod sa 10-12 piye sa iyang palibot. Espesyal
iyang pagtagad sa mga saba, labaw na ang mga tingog.

Ang pagkatingala sa mga butang na magunitan giubanan sa iyang
kahanas sa pagmaniobra niini. lya ning ituyok-tuyok, ihungit sa
baba ug ginasusi pag ayo sa dihang iya ning ginatuyok. lya ning
ihapak sa bangko o salog dayon tuyok niini.

Ang iyang kumagko mas nagkahanas na. Puniton niya ang isa
ka butang gamit ang kamot. Matingala siya sa mga bangag ug
abri ug isulod niya iyang tudlo dinhi. Gamiton niya iyang hintuturo
sa pagtudlo sa mga butang na dili maabot.

Magunitan na niya iyang botelya gamit ang duha ka kamot ug
matanggal na niya ang atngal niini ug iuli sa iyang baba. Ganahan
siyang magkao’g mga biskwit ug kusgan na ang iyang pinaakan.

Kung magkaon na siya’g mga solid foods, magkagamay na
iyang pagtutoy. Kung makakuha na sila’g hustong nutrisyon gikan
sa solid food, magtutoy sila’g panagsa na lang. Hatagan siya’g
gatas sa baso aron sa pagkumpleto sa iyang pagbiya sa pagtutoy
kung andam na ka.

Ang imong baby magsugod na paghinumdum sa isa ka hinungdanong impormasyon ug
iyang mahinumduman ang lokasyon sa iyang mga dulaan sa balay. Mahimo na siyang
magsundog sa mga nilihukang iyang nakita niaging semana. Dili niya mahinumduman
tanan inagian sa isa ka higayon, apan panagsa imong makita ang iyang pag-ugmad sa
paghinumdum. Ang dugayng panahong memorya dili ma-ugmad sa pipila pa ka tuig.
Sinultihan:

lya nang mapakita na iyang nasabtan sa dihang muhunong siya sa iyang gibuhat pag
muingon ka’g “dili.” Sa tono sa imong tingog ug imong nilihukan iyang masabtan na ang
“dili” ug “ayaw hilabti” nagapasabot na wala ka nahimuot kaniya. Apan, dili niya masabtan
na ang pagpadayon mahimong magpasabot ug DELIKADO. Kinahanglan nimong
magpadayon ug ingon ug “dili” sa magkadaghang higayon sa samang nilihukan kay tungod
mubo lang ang iyang memorya.

Mutubag siya sa iyang pangalan pinaagi sa pagtan-aw sa palibot o paghunong sa iyang
ginabuhat aron tan-awon kinsa'y nagtawag kaniya. Ipatuman kini na kinaiya pinaagi sa
pagsulti sa iyang pangalan kanunay.

Magsiyagit siya aron makakuha ug pagtagad, maminaw, dayon siyagit pag usab. Ang
kasuko o kapakyas makadulot ug pagsiyagit.

Ang pagyawyaw ug taas-taas na mga linitukan kasagarang alang lang sa iyang kalingawan,
apan masugdan na pud niyang makita na kini porma sa pakig-istorya pud.

Magsugod na siya ug sundog sa mga makalingaw na tingog sa mga hamtung sama sa
pag-ubo ug paghalok. Ganahan siyang musundog kanimo. Magsulay siya pagsundog sa
mga nilihukan sama sa pagtando, pagpalakpak, ug pag-babay sa mga kamot. Nagahasa
siya aron makig-istorya nimo. Magsugod na siya pagsundog sa imong tono ug maski na
ang ritmo sa imong linitukan bag-o pa man niya masundog ang imong mga pulong.
Makidaiton:

Bulaga mao’y aktibong dula diin ang imong baby ang partisipante, dili lang tig-usisa.

Magsugod na siyang manggitumanon sa unsa’y iyang gusto ug dili gusto. Klaro niyang
mapakita iyang kalagot, pagdumili ug kapakyas karon. Respetuha ang iyang mga opinyon.
lyang masugdan ug diskubre na siya isa ka indibidwal ug lahi sa iyang inahan. Maayo kini
ug gikinahanglang tikang na nahitabo sa matag baby. Ang pagbulag isa ka tinuod na
pakiglaban. Angay niyang resolbahon kini na pakiglaban alang sa iyang kaugalingon.
Kung unsa kamaayo iyang nahimo dakong puntos sa iyang pagkat-on paghimo ug
desisyon sa iyang kaugalingon. Isa sa iyang unang pagtilaw sa kagawasan mao ang
pagpili sa iyang kaugalingong pagkaon.

Ang kinaiya sa imong baby magsugod na pag gawas karon. Mahimong isog siya ug
wala’y gikahadlukan o mahimong labaw siyang maampingon ug manggihuna-hunaon.
Mahimo siyang labawng makidaiton o labawng manggiulawon. Mahimong managlahi
iyang timpla o kalma lang. Kalingaw sa iyang wala’y samang kalahi na gikan sa Ginoo.

Mga Pamaagi Aron Ka Makatabang

Paglakaw

Pinaagi sa paggunit sa mga kamot niya, palakawa siya paduol nimo. Malingaw siya sa
dakong tulak-tulak na dulaan na iyang matindugan ug itulak aron pagbansay paglakaw.
Siguraduhang ang dulaan adunay lapad na suporta sa tiilan.

Dula alang sa Pakig-istorya

Mas nagkamaayo siyang musundog sa mga tingog na imong ginahimo. Imo siyang
matabangan sa pag-usab sa mga tingog na iyang ginahimo. Dayon paghimo’g laing
tingog ug paghulat sa iyang tubag. Unsa man iyang ilitok magkaduol kini kanunay sa
imong ginalitok. Ang iyang pagyawyaw mas duol sa mga pulong. Tungod naghuna-huna
siyang aduna siya’y ginasulti, siguruhang mutubag ka sama ra na aduna siya’y giingon.

Ang pinakaduol na tag-an sa kaalam puhon mao ang pila ka pulong ang madungog sa
bata matag adlaw. Mao kini ang mga pulong na diretsang gina-istorya sa bata sa
mahigugmaong hamtung, dili gikan sa sabasa TV.

Pakigdula

Mahimo na niyang isulod ang mga butang sa isa ka sudlanan ug tanggalon ni. Hatagi
siya’g sudlanang dili mabuak ug managlahing butang aron iyang isulod ug gawas. Magdula
na siya’g pasahay, paghatag sa isa ka dulaan dayon pagkuha’g balik niini. Kini ang
panakamaayong panahon aron siya makatuon sa paghatag ug pagdawat. Magsugod na
siya’g ligid-ligid ug bola diha sa imo ug pabalik sa iya. Ganahan siyang magpatong-
patong ug mga bloke naimong gitunol o iya kang tunulan ug mga bloke aron tan-awon ka
pagpatong niini. Maski unsang paagi, pakigdula kaniya niining mga simpleng dula.

lyang paboritong himuonon mao ang pagbalintong sa salog kauban ni Papa. Si Papa
labawng lingaw kaayo katkatan. Ang iyang mga bukton ug paa isa ka dakong babag na
pagalutsan. Ganahan siyang makabati sa pag-uyog ni Papa sa dihang mukatawa siya.
Ang utok niya humok pa mao ayaw palabi’'g itsa sa imong baby sa kahanginan. Ang
panagsang hinay na pakigbuno maayo hinuon sa imong baby.

Kabalaka sa Pagbulag

Sa sulod sa duha ka bulan, ang kabalaka sa pagbulag magkadako.Mahimong magpakita
siya ug dakong kadikit nimo ug kahadlok sa ubang mga tawo. Mulabay ra kini ug sa dili
madugay palaamigo na pud siya. Pinakadako iyang seguridad na mabati kung ang tanan
daling matag-anan ug pamilyar sa iyaha.

Tabangi ang mga lolo’g lola ug ang ubang higala na makabaton ug maayong pagdawat
sa imong baby pinaagi sa pagtambag kanila sa paghinay ug duol sa baby ug hulatong
ang baby maghimo sa unang tikang aron sila tagdon. Tuguting makalma iyang kaugalingon
pinaagi sa tsupon o kumagko o habol. Gikinahanglan kini niya karon labaw sa tanan.

Unsa’y Paabuton sa Sunod

* Pagsulti'g “dada” ug “mama” sa tamang ginikanan.
* Pagbabay
* Pagpunit sa mga butang gamit ang kumagko’g hintuturo- mao kini ang kimpit na pagkupot.

Mugamit ug Playpen o Dili?

Dakong haruhay ang mahimo sa mga apiking inahan sa playpen o lugar dulaanan ! Ang
playpen mao’y luwas na lugar para kaniya aron magdula samtang daghan kang ginabuhat
sa balay o nagaluto. Ang playpen makalikay kaniya sa gubot ug duol lang ang iyang mga
dulaan aron makab-ot. lyang mabira ang kaugalingon patindog ug makalakaw sa palibot.

Apan ang playpen makapugong sa aktibidad ug malimitahan ang pagtuyok niya sa palibot.
Daghang mga baby ang dili malipay niini mao ang ilang mga mama naglikay mugamit
ani. Maskin dili niya ginaproblema ang playpen, siguraduhang makakuha siya’g pila ka
oras matag adlaw na gawas sa maong lugar ug sa iyang taas na bangko alang sa
kagawasan sa paglihok.

Importanteng makatuon siya sa relasyon sa mga butang sa palibot. Kung magkamang,
makatuon siya’g hukom kung gamay ra ang lugar gamay para kamangan o ubos ra aron
kisi-kisihan. Pag muabot sa dead-end, makatuon siya pag-atras. Makat-on siya sa kalayo
kung makitang mas mukamang pa aron makuha ang ubang butang kaysa sa uban.

Ang paggamit ug sakto sa playpen dakong gasa sa mga mama ug isa ka luwas na lugar
para kaniya. Kung dili gamito’g tarong, ang playpen makalimita sa iyang pagkat-on.

Pangita ug maayong balanse.
Ang Kaban sa Bahandi

Kini ang edad aron paggamit sa Kaban sa Bahandi. Mao kini ang kahon na sakto ang
katas-on na iya rang makab-ot kung naglingkod o nagluhod siya sa kilid. Punua kini'g
pamantalaan aron dili matumba kung iyang birahon. Pagbutang ug 4 o 5 ka mga butang
sa kahon aron iyang dulaan. Dapat bag-o ang ubang butang sa iyang panan-aw. Sa
sunod iyang makita ang kahon ug iya kining duulon aron tan-awon unsa’y sulod niini.

Ang Kaban sa Bahandi mahimong gigikanan sa salamangka sa mga bag-ong butang
aron madulaan. Kada magkuha’g bag-ong dulaan, ibutang ni sa kahon aron iyang makita.
Ayaw siya pakitaang nagbutang ka sa kahon. Magbutang ug pipila lang ka butang ug
kambyuhi ni pirmi. Kung naay daghang butang sa isa ka higayon, malibog siya. Ug kung
gamay lang, makapataas ni sa iyang pagtagad ug mas dako imong pakinabang sa dulaan.

Kung maanad na siya pag-adto sa kahon ug pagpangita’g mga bag-ong bahandi, ibalhin
ang kahon. Papangitaa siya sa bag-ong gibutangan ani aron sa pagpangita sa mga
dulaan. Aron magkalain-lain, kambyuhi ang dagway sa kahon sa pagpintura ani o pangita’g
laing kahon aron mahimong Kahon sa Bahandi. Ganahan siya sa mga butang na aduna
siya’y mabuhat, dililang aduna’y makita. Makatuon siya sa pagbuhat.

Panalanagin

Hinigugmang Langithong Amahan, ang akong baby lihok na kaayo’g ginasulod ang iyang
mga tudlo sa bangag. Palihug hatagi ako ug abilidad aron sa pagpasensya ug kanunayng
pagtudlo kaniya sa luwas na buluhaton. Kung kapuyon ako sa pag-usab usab sa mga
butang sa kanunay, ipahinumdum kanako kung kapila ko Nimo gitudluan sa mga pagtulon-
an sa akong kinabuhi. Tabangi akong makatuon ug paspas. Sa ngalan ni Hesus. Amen.



